ՀԻՄՆԱՎՈՐՈՒՄ
«ՌԱԴԻՈ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ  «ՄԻՋԱԶԳԱՅԻՆ ՌԱԴԻՈՑԱՆՑ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.Իրավական ակտի ընդունման անհրաժեշտությունը
ՀՀ կառավարության 2024 թվականի դեկտեմբերի 27-ի թիվ N 2091 - Ա  որոշմամբ «Միջազգային Ռադիոցանց» փակ բաժնետիրական ընկերության (այսուհետ նաև՝ Ընկերություն)՝ Հայաստանի Հանրապետության սեփականությունը հանդիսացող բաժնետոմսերի կառավարման լիազորությունները վերապահվել են ՀՀ բարձր տեխնոլոգիական արդյունաբերության նախարարությանը (այսուհետ՝ Նախարարություն):
Ընկերության կանոնադրությունը գրանցվել է ՀՀ իրավաբանական անձանց պետական ռեգիստրում 2013 թվականի հունիսի 6-ին՝ Ընկերության հիմնադիրների ժողովի 2013 թվականի մայիսի 22-ի թիվ 1 արձանագրության հիման վրա: 
Ընկերությունը առևտրային կազմակերպություն հանդիսացող տնտեսական ընկերություն է, որի կանոնադրական կապիտալը (50,000.0 ՀՀ դրամ) բաժանված է Ընկերության նկատմամբ բաժնետերերի (բաժնետիրոջ) պարտավորական իրավունքը հավաստիացնող 100 հատ տեղաբաշխված սովորական անվանական բաժնետոմսերի, որոնց յուրաքանչյուրի անվանական արժեքը կազմում է 500 ՀՀ դրամ:
Ընկերությունը փաստացի գործունեություն չի իրականացնում և ըստ էության գրանցվել է իրավաբանական անձանց պետական ռեգիստրում՝ դուստր կազմակերպությունում՝ «ՌԱԴԻՈ» փակ բաժնետիրական ընկերությունում (այսուհետ նաև՝ Դուստր ընկերություն)  ներդրում կատարելու և միակ բաժնետեր դառնալու նպատակով: Այն երբևէ չի ունեցել սեփական հիմնական միջոցներ և չի ծավալել որևէ տնտեսական գործունեություն։ Ընկերությունն ունի մեկ աշխատակից՝ ի դեմս տնօրենի, ով  վարձատրվում է Դուստր ընկերությունից ներգրավված փոխառությունների հաշվին: Այս կազմակերպաիրավական կառուցվածքը ժամանակին բավարարել է նախկին բաժնետերերի պահանջները։ Սակայն ներկայում, երբ ընկերության 100% բաժնետոմսերը պատկանում են Հայաստանի Հանրապետությանը, երկաստիճան կառավարման համակարգը կորցրել է իր գործնական անհրաժեշտությունը։ 
Դուստր ընկերության հիմնադիրը Հայաստանի Հանրապետությունն է: Դուստր ընկերությունը ստեղծվել է ՀՀ փոստի և հեռահաղորդակցության նախարարության, որը ՀՀ Նախագահի 28.02.2000 թ. թիվ ՆՀ 490 հրամանագրով վերակազմակերպվել է ՀՀ տրանսպորտի և կապի նախարարության, 08.01.1998 թ. թիվ 1 հրամանի համաձայն «Ռադիո» հատուկ նշանակության պետական ձեռնարկության (նախկին Կամոյի «Ռադիո» հանրապետական արտադրական միավորում պետական ձեռնարկություն) վերակազմավորման ճանապարհով վերակազմակերպման արդյունքում և հանդիսանում է նրա իրավահաջորդը:
Հայաստանի Հանրապետության կառավարության 2010 թվականի դեկտեմբերի 2-ի թիվ 1571-Ն որոշման համաձայն Դուստր ընկերության՝ Հայաստանի Հանրապետության կառավարությանն առընթեր պետական գույքի կառավարման վարչության տնօրինության պետական սեփականություն հանդիսացող բաժնետոմսերն ուղղակի վաճառքի ձևով մասնավորեցվել են «ԵվրոՊրեսս Գրուպ» ընկերությանը (գտնվելու վայրը՝ Ժնևի ներկայացուցչություն, Վենդթ պող., 56, 1203, Ժնև, Շվեյցարիա):
01.06.2013 թվականին կնքված առուվաճառքի պայմանագրով «ԵվրոՊրեսս Գրուպ» ընկերությունը Դուստր ընկերության բաժնետոմսերը գնվել է «Միջազգային Ռադիոցանց» փակ բաժնետիրական ընկերության կողմից և համաձայն Դուստր ընկերության կանոնադրության 27.11.2013 թվականին տեղի ունեցած փոփոխությամբ՝ Դուստր ընկերության միակ բաժնետերն է դարձել «Միջազգային Ռադիոցանց» փակ բաժնետիրական ընկերությունը:
Համաձայն Դուստր ընկերության կանոնադրության 22.12.2014 թվականին տեղի ունեցած փոփոխության՝ Դուստր ընկերության կանոնադրական կապիտալը կազմում է 1,215,561,300 ՀՀ դրամ, որը կազմում է 1,838 հասարակ անվանական ոչ փաստաթղթային բաժնետոմս, մեկ բաժնետոմսի անվանական արժեքը կազմում է 661,350 ՀՀ դրամ: Բոլոր 1,838 բաժնետոմսերը տեղաբաշխված են:
Հաշվի առնելով ՀՀ բարձր տեխնոլոգիական արդյունաբերության նախարարության ներքին աուդիտի ստորաբաժանման կողմից «Միջազգային Ռադիոցանց» ՓԲԸ-ում իրականացված վերստուգման արդյունքները՝ Նախարարության կողմից քննարկվել և վերանայվել են ընկերությունների հետագա գործունեության նպատակահարմարությունը, գործառույթները, ինչի արդյունքում մշակվել է նշված ընկերությունները միացման ձևով վերակազմակերպելու մասին ՀՀ կառավարության որոշման նախագիծ:

2.Ակնկալվող արդյունքը
Միավորման արդյունքում «Ռադիո» ՓԲԸ-ի ամբողջ գույքը, իրավունքներն ու պարտավորությունները կփոխանցվեն «Միջազգային Ռադիոցանց» ՓԲԸ-ին։ «Ռադիո» ՓԲԸ և «Միջազգային Ռադիոցանց» ՓԲԸ միավորումը կբերի կառավարման պարզեցման, օպերացիոն արդյունավետության բարձրացման և կազմակերպության զարգացման ծրագրերի առավել նպատակային իրականացման՝ առանց որևէ օպերացիոն ռիսկի։
Ակնկալվող օգուտները.
· Կառավարման արդյունավետության բարձրացում. Միավորումը կնվազեցնի կրկնվող գործառույթները և կկենտրոնացնի որոշումների կայացումը։
· Ֆինանսական և հարկային հաշվառման պարզեցում. Կվերացվեն փոխկապակցված հաշվարկները, ինչը կպարզեցնի հաշվապահական և հարկային գործընթացները։
· Ներդրումների ներգրավման նպաստում. Ներդրողների համար առավել թափանցիկ և ընդունելի է գործել մեկ իրավաբանական անձի միջոցով։
· Հայաստանի Հանրապետությանը՝ որպես միակ բաժնետիրոջ և Նախարարությանը՝ որպես բաժնետոմսերի կառավարման լիազոր մարմնի  վերահսկողության ուղղակի և ոչ թե միջնորդավորված եղանակով իրականացման ապահովում, թափանցիկության և հաշվետվողականության առավել արդյունավետ մեխանիզմների կիրառում:
Միավորումը որևէ կերպ չի սահմանափակելու ռազմավարական ծրագրերի իրականացումը և առաջնահերթությունները մնալու են անփոփոխ՝
· արևային կայանի կառուցում՝ էներգաարդյունավետության բարձրացման և ծախսերի նվազեցման նպատակով,
· վաճառքների ծավալների ավելացում և միջազգային գործընկերների հետ համագործակցության ընդլայնում։
Կառավարման համակարգի պարզեցումը հնարավորություն կտա ռեսուրսները կենտրոնացնել և նպատակային օգտագործել նշված ծրագրերի իրականացման համար։
Նմանատիպ միավորումների փորձը ցույց է տալիս, որ միջանկյալ կամ թղթային ընկերությունների վերացումը բերում է վարչական ծախսերի միջինում 10-15% կրճատման, որոշումների կայացման ժամկետների կրճատման և հաշվետվողականության բարձրացման։ Ակնկալվում է, որ համանման դրական արդյունքներ կլինի նաև այս դեպքում։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

4. Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

5.Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին.
Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 

6. Կապը ռազմավարական փաստաթղթերի հետ. «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

